
Kalaallit Nunaanni Danmarkimilu ilinniartogarfiit peqginnissamut tunngassutillit
akunnerminni suleqgatigiinnissamut isumaqatigiissusiornissaannut
suliniutegartoqassagaluarpat pitsaaqutit iluaqutissallu misissornissaannut suleqgatigiissitamik
pilersitsinissamut Naalakkersuisut peqguneqgarnissaanik Inatsisartut aalajangiiffigisassaattut
siunnersuut. Sulegatigiinnissamut isumagatigiissut sumiiffinni nittartagaq agqutigalugu
ilinniakkanik gaffassarnerit pikkorissarnerillu atorneqarsinnaaneri qulakkiissavaat.
Tamanna inuiaqatigiinni sumiiffiit ilaanni isumaginninnikkut peqginnissatigullu immikkut
ilisimasalinnik pisariagartitsinermut naaperiaataassaag. Suleqatigiissitap suliani UKA 2023-
mi naammassisimassavaa.

(Inatsisartunut Ilaasortaq Anna Wangenheim, Demokraatit)

Siunnersuummi anguniangaasoq paasinarluinnarpoq. Nunatsinnimi ilinniartitaanikkut
nalimmassaaqgittuartarnissat, taamatuttaarlu peqginnissaqgarfitta iluani piginnaasatigut
sulisogarnerup iluani gaffassaagataanissamut suliniutegarnissat pisariagartuusuaannarmata.

Uanili erserportaaq, Naalakkersuisut akissuteqaategarnerminni erseqqissumik
nassuiaategarfigimmassuk, siunnersuummut attuumassutegarluinnartumik suliamik
sagqummiunneqgartussaasumik ogariartormata.

Taamatuttaarlu Peqqginnissaq pillugu ataatsimiitsitaliarsuup sulinera maanna killiffia
eqqarsaatigissagaanni, takoggaarusunnarsinnaavoq ganog maanna atorfissagartinnegartut
assigiinngitsut inissisimaneri, peqginnissaqarfitta iluani sulisogarnikkut, ilinniartitaanikkut
allatigullu.

Atassummiit iluatinnartuutipparput giviassallugu, maanna Ataatsimiitsitaliarsuup suliagarnini
ingerlatileruttoraa, naammasseriaruniuk sutigut politikkikkut ataatsimoorussamik
aaqqiivigegatigiinniarsinnaaneripput.

Tassanilu Atassummiittaag, peqginnissagarfiup annertuumik ukkatarisarnera
takornartaanngereermat, Ataatsimiitsitaliarsuup tamakkiisumik sagqummiinissaa
gilanaariinnarsinnaavarput.

Assiliaq ilivitsoq tassani takujumaarparput, suliffigissaanikkut, ilinniartitaanikkut, sullissinikkut
allatigullu aaqqiivigeqartigiiffiusinnaasut politikkikkut qulaarsinnaalerumaaratsigit.



Naak siunnersuutip isumaa tunngaviatigut tapersernaraluartoq, Atassummiit naalakkersuisut
innersuussinerat ilalerlugu, siunnersuut tapersinngilarput.



